
Ghazafellos
Contos para escagarriñarse

Ghazafelhos poñen a proba os esfínteres familiares coa súa última proposta: Contos para Escagarriñarse. Non, non é nada 
escatolóxico, Ghazafelhos representarán  tres historias de terror, misterio e  loucura coas que os nosos pais, nais , avós, avoas... nos 
torturaron docemente durante a nosa infancia; Contos para Escagarriñarse!!!
Pregámoslle ao público que acuda con papel... hixiénico...

Anchuán de la Creme
Anchuán de la Creme

Este pallaso pasará por varios estados ao longo do seu espectáculo, desde a serenidade ao máis puro nerviosismo, eso si, case nunca, 
repito, case nunca perde o control...
A naturalidade do personaxe fai que conecte velozmente co espectador, como bon amante da improvisacin encántalle verse en 
problemas e conseguir facer destes momentos os posibles triunfantes da xornada.

Oiseau rebelle (Paxaro 
rebelde)

Oiseau Rebelle é  un espectáculo de teatro-danza verbal, plástico e sonoro que dialoga acerca do imaxinario amoroso e des-amoroso. 
Un ritual do corazón como músculo, como metáfora e como alimento. 
O amor é un paxaro rebelde, / que ninguén o pode engaiolar, / e é inútil chamalo / se  non quere contestar.   (‘L’amour est un 
oiseau rebelle’, Opera Carmen de Georges Bizet)

Cortegoso
A pata de Mono

Dous sepultureiros contan, ou cantan, ou ámbalas dúas cousas, unha das historias máis  arrepiantes da literatura universal: “A pata 
de mono” de W.W. Jacobs, que eles presenciaron en carne propia. 
Un conto de terror narrado con cancións, para facernos sentir o medo sen renunciar á gargallada. Ata onde chegarías para conseguir 
o que queres? Farías un pacto co demo? Que estarías  disposto a perder? Ten conta que o que pides, pode ser que se che conceda.

Carta urxente para 
Máximo Toxo

Unha comedia infantil e acrobática para ver en familia, chea de saltos, golpes, viravoltas, gritos, parvadas e trangalladas.
Preséntovos a Máximo Toxo, gran escritor, aínda que pouco coñecido. Vive pechado na súa casa, buscando acadar a obra perfecta. 
Por outro lado coñeceredes a Belinda, que traballa como carteira. Aínda que Belinda reparte o correo pola veciñanza de Máximo 
Toxo, nunca tivo ocasión de coñecelo… ata hoxe. O xefe de Correos fíxolle un encargo a Belinda: entregarlle ao señor Toxo unha 
carta importantísima en persoa.

Marta Alonso
Baila un vestido verde

Baila un vestido verde é unha danza que xoga e convida a xogar.
Xoguemos una partida ao imaxinario colectivo! Todos recoñeceremos as pezas. Convídovos a que as movamos nun tableiro diferente 
para ver que pasa cando as sacamos do cauce que levan dentro da nosa propia cabeza.

Carrachanacacha
Gheidi... só para adultos!

A historia de Gheidi como nunca a viches!
Gheidi é a historia dunha nena abandonada, de un avó narcotrafi cante, de un can infi el, de un neno escravizado que quere ser 
funcionario, de unha nena que quere unha medula espinal e de unha vella fascista que conspira na sombra...

Mundo Villalustre
Le Frigo

O universo prodixioso de L., un home que é muller e que no día do seu cincuenta aniversario recibe un estraño regalo: un 
frigorífi co.
Le Frigo, retrato de un templo saturado de imaxes e soidade, é unha das máis fascinantes propostas de interpretación do teatro 
contemporáneo. 

Baobab
Fíos

Un taller de costura será o responsable de que diferentes historias acariñen os nosos oídos, unha modista que cose e cose recibe 
visitas esperadas e outras inesperadas pedíndolle axuda. Coas súas puntadas descubrirá personaxes que penden de fíos e queren 
viaxar, soñar, namorarse e contar os seus segredos.

Peter Punk
A chungatrona

O irreverente Peter Punk retorna cun novo espectáculo. Mais “Chungo chungo ke te cagas” aínda e como sempre no país de Nunca 
Máis, Peter Punk preséntanos nesta ocasión o seu novo e gran pequeno vehículo. Participando activamente co seu público -que fará 
parte imprescindible deste espectáculo- pedaleando como un tolo, comendo globos e xogando como un neno que se nega a medrar, 
PeterPunk presenta un fi nal sorprendente no que coñeceremos o seu último xoguete...

Talía Teatro
Pelos na lingua

Pelos na lingua vai destinado a todo o mundo (e non esaxeramos): aos galego falantes, aos que non o son, aos que queren selo pero 
non se atreven, aos que si queren selo e tomaron esa determinación, aos que non o falan porque non o saben falar ben, aos que lles 
dá igual que se fale ou non o galego, aos que pensan que o galego é a lingua que debería falar todo o mundo, aos que pensan que 
debería ser o inglés o idioma que falase todo o mundo, aos que pensan que a maioría dos galegos falan castelán, aos que pensan que 
a maioría dos galegos falan galego, a políticos, mestres, alumnos, actores, actrices, carpinteiros, todos e todas.

Obras públicas
O fútbol é así

Baseada en feitos inventados que ben puideron ter ocorrido na fase fi nal dun mundial no que xogaba unha selección vestida de 
vermello.
60 minutos de fútbol, música e teatro...

Títeres Cachirulo
Pinocho

Espectáculo infantil de títeres baseado no conto de Carlo Collodi Le aventure di Pinocchio. O famoso boneco construído por Geppeto 
vive as máis incribles aventuras para chegar a ser un neno de verdade, feito e dereito.

Un espectáculo feito con 
amor

Malabares, claqué, acrobacias e moito humor. Dj Capuzzi e a Señorita X garantizan 45 minutos de diversión para toda a familia. 
Non o perdas!!

Teatro do Atlántico
Memoria de Helena e María

Nos meses previos á guerra civil, nunha vila de Galicia, prodúcese  o primeiro encontro entre Helena e Manuel. Un encontro que 
había desembocar nun amor inmenso. A chegada da guerra de 1936 vai levar a Manuel ao frente republicano, e a súa vida vai rematar 
en Albacete un ano despois. Á morte de Manuel, Helena, a súa viuva, fi ca na Vila, coa súa pequena fi lla, María,  froito daquel amor, 
e con outra herdanza, deixada tamén polo seu home, que ha traer dramáticas consecuencias. 
Espectáculo con sete nominacións aos premios María Casares 2011.

Teatro da Zarabanda
Xenitais

Dúas  mulleres atópanse e poñen en común as súas experiencias como fi llas, como esposas, como nais, como mulleres,  tratando 
de reivindicar e de poñer en valor  o seu universo feminino. Para isto botarán a vista atrás chegando a uns tempos non demasiado 
remotos no que o rol da muller na sociedade non era outro que o de satisfacer ó seu home para ir navegando dende alí ata unha 
época na que se poida falar abertamente sen medo , sen condicionamentos, rompendo tódolos tabúes existentes sen esquecer os 
problemas aos que aínda hoxe se teñen que enfrentar polo simnple feito de nacer mulleres.

xo
ve

s 
25

12
.3

0 
h. Paula Carballeira

O dragón azul, o león de 
pedra e o corvo solteiro

A terra sempre se move. Polo xeral abanéase mainiño, como para acougarnos a nós, que sempre imos tan rápido, pero hai veces que 
treme e que se queixa, que parece enfadada. Alá onde nace o sol contan que debaixo do mar hai un dragón azul vixiando para que a 
auga do océano non se escape e entre na terra. Contan tamén que nunha montaña hai un león de pedra que sabe onde están todos os 
tesouros... Escoitemos a historia xaponesa do dragón azul, a chinesa do león de pedra e a galega do corvo solteiro, así lembraremos 
o grande que é o mundo, o pequenos que somos nós e como os contos descobren os segredos.

O autoestopista 
intergaláctico

Un espectáculo imprevisible, camaleónico, cheo  de destrezas circenses envoltas en humor e misterio.
O autoestopista intergaláctico achegarase ao público a través de diferentes personaxes. 
O oráculo de la osa maior, o boxeador,  Lolo, un peculiar presentador de programas de ciencia fi cción ….

Talía Teatro
Volpone

Cun vestiario colorista que contrasta coa neutralidade dunha escenografía chea de sorpresas, esta fábula cóntanos a historia do rico 
ancián Volpone e as loitas dos que o rodean para facerse coa súa herdanza.
Mentres os protagonistas tecen estratexias para conseguir o que queren, un día chega ata os ouvidos de Volpone a grande beleza de 
Celia, a muller de Corvino e o ancián decide que os cartos non son sufi cientes.

Isla le Triska
Fermín noite

Fermín Noite, un freaky en crise, está disposto a facer o que sexa por cambiar de vida. Enfermo, abandoado e despedido, probará 
sorte nos máis extraordinarios traballos mentres explica as razóns que o levaron a esta dramática situación. Cun humor ácido e 
delirante, Fermín Noite trasládanos ó seu absurdo mundo de paiaso lúcido. Fainos rir da súa estúpida vida, pero en realidade rímonos 
de nós mesmos.
Circo, teatro e audiovisual fusionados nun espectáculo unipersoal.

